
frá Úkraínu, auk 20 þús.kr. sem greiddust úr verkefnasjóði. Þá greiðum 
við mánaðarlega upphæð til fósturbarns í SOS barnaþorpi í Vietnam. 
Einnig má geta þess að klúbbfélagi gaf heklaðar jólastjörnur að andvirði 
50 þús.kr. Stjörnurnar voru seldar og peningarnir lagðir inn í verkefnasjóð. 

Á klúbbfundi sem haldinn var 11. apríl voru gestir fundarins: Friðrik 
Hansen Guðmundsson annar varaumdæmisstjóri, sem veitti m.a. 
viðurkenningar fyrir 15, 30 og 35 ára störf í Lions og Ingibjörg 
Halldórsdóttir lögfræðingur hjá Vatnjökulsþjóðgarði. Flutti hún ákaflega 
fræðandi og líflegt erindi. Að auki las Karítas Kristjánsdóttir úr 
Skilaboðaskjóðunni skemmtilega og fróðlega frásögn af eigin lífshlaupi. 

Lokafundurinn var síðan haldinn 10. maí í veitingastaðnum Sjálandi 
þar sem auk hefðbundinna fundarstarfa var fylgst með íslensku kepp­
endunum í Eurovision og félaga veitt viðurkenning fyrir 35 ára starf í 
klúbbnum.

Við erum stoltar af starfinu okkar í klúbbnum eins og starfi 
svæðisstjóra sem félagi okkar Guðrún H. Björnsdóttir hefur sinnt svo 
vel á starfsárinu – áfram Lions! 

Ásdís Kristinsdóttir

Lionsklúbburinn Kaldá

Síðasti fundur starfsársins var 
haldinn 17. maí í Fjörunni 

Hafnarfirði. Við héldum uppá 30 ára 
afmæli sem Lionsklúbbur með góðum 
mat og drykk. Góð mæting var og við 
rifjuðum upp verkefni liðinna ára. 
Ýmislegt höfum við gert á þessum 
árum sem gaman er að minnast um 
tímamót sem þessi. 

Árin í Lionshreyfingunni er orðin 
36 en fyrstu árin var klúbburinn 
Lionessuklúbbur.

Stjórnarskipti voru á fundinum og 
hana skipa. Jóhanna Valdemarsdóttir 
formaður, Guðrún Guðnadóttir ritari, 
Lilly Jónsson gjaldkeri.

Við göngum glaðar inn í sumarið 
með fallega afmælisrós í hendi og 
þökkum góðan vetur. 

Jórunn Jörundsdóttir 

Apríl – myndasíða
Ljósmyndir eru eftir:
Friðgeir Guðmundsson, Lkl. Hafnarfjarðar
Guðmund Jónsson, Lkl. Bjarma
Bryndísi Ragnarsdóttur, Lkl. Úu

Hér með fylgja smá fréttir af starfinu okkar 
í vetur.

Í núverandi stjórn eru:
Formaður Hólmfríður G. Skúladóttir
Ritari Bjarney A. Sigfúsdóttir
Gjaldkeri Anna Hafdís Jóhannesdóttir
Starfið í vetur hefur gengið ótrúlega vel þó 

höfum þurft að sleppa einum og einum fundi.
Enduðum vetrarstarfið með óvissuferð 10. 

maí sem stjórn sá um að skipuleggja.
Farið var í sumarbústað gjaldkera, í Daley 

sem er hönnunarfyrirtæki á Árskógsströnd, en 
þar hannar Guðrún Inga Hannesdóttir og 
fjölskylda ýmsar vörur sem hún m.a. lasersker 
ýmislegt. Að endingu var farið á Baccalábar á 
Hauganesi og borðað.

Eftir matinn veitti Hólmfríður formaður 
Hvatningaorðu í fyrsta skipti og hlaut Hafdís 
Sigurbergsdóttir ein af stofnfélögum okkar 
hana. Með orðunni fylgdi hrós fyrir vel unnin 
störf í gegnum tíðina. Orðan er hugsuð sem 
farandgripur og mun Hafdís afhenda hana 
næsta vetur til konu sem hún telur að eigi hana 
skilið.

Við í Lkl. Sunnu óskum öllum gleðilegs 
sumars og þakkar fyrir veturinn.

Kveðja

Bjarnveig Ingvadóttir 
Fregnritari

Lionsklúbburinn Sunna

Þann 13. maí s.l. afhenti Lionsklúbbur 
Reykjavíkur peningagjöf til parkinson­

samtakanna sem viðurkenningarvott fyrir 
frábært störf. Í ávarpi Sigurðar B. Oddssonar 
formanns Lionsklúbbs Reykjavíkur af þessu 
tilefni kom m.a. þetta fram:

,,Parkinson er erfiður taugahrörnunar­
sjúkdómur og öll þekkjum við ástvin, félaga og 
vin sem haldinn er þessum sjúkdómi eða hafa 

látist af völdum hans. Parkinson sjúkdómurinn 
er vágestur, sem enginn óskar að fá í heimsókn 
hvorki til sín eða annarra. Framþróun 
læknavísindanna er mikil á mörgum sviðum 
og verður helst mæld í lífslengd þjóðarinnar, 
öll vonum við og biðjum að hægt verði að 
hægja á og jafnvel stöðva framrás þessa sjúk­
dóms og ef ég nota líkingamálið að okkur takist 
að vísa þessum óboðna vágesti á dyr.

Ég vil að þessum orðum loknum færa 
Parkinsonsamtökunum peningagjöf sem 
þakkætisvott fyrir ykkar mikilvægu störf, 
jafnframt því sem ég óska ykkur til hamingju 
með þessa frábæru aðstöðu hér á Sankti 
Jòsefsspítalanum í Hafnarfirði“.

Lionsklúbbur Reykjavíkur

Sala rauðu fjaðrarinnar í ár var hluti af 
söfnunarátaki Blindrafélagsins og Lions­

hreyfingarinnar til kaupa á leiðsöguhundum 
fyrir blinda. Af því tilefni er ekki úr vegi að rifja 
upp að fyrsti leiðsöguhundur fyrir blinda kom 
til Íslands 1957. Það var Lionsklúbburinn Fjölnir 
sem keypti leiðsöguhundinn í Danmörku og 
færði hann tvítugum manni Gunnari Kr. 
Guðmundssyni. 

Gunnar vann á skiptiborðinu í aðalstöðvum 
Sambands ísl. Samvinnufélaga við Sölvhólsgötu 
í Reykjavík og átti heima í Þingholtunum. Vakti 

það athygli þegar Gunnar og Tiggy sáust 
daglega á gangi saman milli heimilis 
og vinnu, en leiðsöguhundurinn var 
tík af labradorkyni sem hafði hlotið 
nafnið Tiggy.

Gunnar sagði að Tiggy hefði 
þjónað sér vel og dyggilega í sjö ár 
en þá varð að svæfa hana vegna 
ólæknandi sjúkdóms sem hrjáði hana 
en Gunnar segist alltaf hafa séð eftir henni.

Um daginn fengum við blindan mann í 
heimsókn til okkar. Hann var með leiðsögu­

hund og kvað það mikið happ fyrir 
sig að hafa fengið hund. Sagði hann 

okkur frá því hvernig hann hefði 
misst sjónina á barnsaldri og hvaða 

áhrif það hefði haft. Hann lagði þó ekki 
árar í bát og er með háskólamenntun.

Það er þörf fyrir fleiri leiðsöguhunda 
en þeir kosta nokkrar milljónir stykkið 

svo betur má ef duga skal.

Jón H. Magnússon

Lionsklúbburinn Fjölnir

Hér kemur samantekt fyrir starfsárið 2021-
2022 hjá Lionklúbbnum Sif í Eyja­

fjarðarsveit.
Í Lionsklúbbnum Sif sem er deild í 

Lionsklúbbnum Vitaðsgjafa eru 12 konur. 
Deildin var stofnuð í nóvember 2018. 

Starfsárið hófst með hefðbundnum stofu­
fundi 8. september 2021. Hefðbundnir fundir 
hafa síðan verið ca. einu sinni í mánuði í vetur. 
Klúbburinn hefur verið duglegur í verkefna­
vinnu í vetur. Fyrsta verkefnið var birkifræs­
söfnum í Kristnesskógi 16. september. 

Klúbburinn tók að sér dyravörslu við 
alþingiskosningar 25. september.

Árlegt október verkefni klúbbsins er Bleika 
Slaufan til styrktar Krabbameinsfélagi Akur­
eyrar og nágrennis. Bleikar slaufur voru seldar 
í Eyjafjarðarsveit og söfnuðust kr. 470.000.-

Skemmtinefndargleði var haldin í heimahúsi 
í október þar sem m.a. var spilað bingó og 
vinningar voru veglegir.

Hrafnagilsskóli tók þátt í Friðarveggspjalda­
keppninni fyrir áeggjan klúbbsins og færði 
klúbburinn þátttakendum viðurkenningu 
þegar vinningsmyndin var valin í nóvember.

Leiðisgreinar sem konur í klúbbnum komu 
saman og skreyttu voru seldar á aðventunni.

Klúbburinn var með kaffisölu á markaði í 
Laugaborg 4. desember. Markaðurinn var í 
tengslum við átakið „Opnar dyr í Eyja­
fjarðarsveit“  þar sem aðilar bjóða fólki heim 
til að kynna sér vörur og þjónustu sem er í boði 
í sveitinni.

Litlu jólin voru svo haldin í umsjá skemmti­
nefndar 1. desember.

Á Þorláksmessu hefur Lkl. Vitaðsgjafi verið 
með skötuhlaðborð til margra ára. Þeir 
herramenn buðu okkur til samstarfs við sig 
árið fyrir Covid sem við þáðum. Það leit ekki 
vel út fyrir að hægt væri að hafa þennan 

viðburð 2021 en viti menn, það opnaðist glufa 
og skatan var soðin. Áttatíu manns mættu á 
hlaðborðið.

Klúbburinn var með á NSR þingi í janúar 
en tvær konur voru þar áheyrnarfulltrúar.

Góugleði Lionskvenna var haldin í mars og 
klúbburinn tók þátt í henni.

Lkl Sif tók þátt í söfnun Rauðu fjaðrarinnar 
í apríl. Það seldust tæplega 100 fjaðrir og 
söfnuðust kr. 292.000 hjá okkur. 

Þrjár konur stormuðu á vel heppnað og 
upplýsandi Lions þing í Hveragerði í byrjun maí.

Sifjarkonur voru með dyravörslu við sveitar­
stjórnarkosningar í Eyjafjarðarsveit 14. maí.

Klúbburinn lýkur svo starfsárinu með 
aðalfundi 8. júni nk. og uppskeruhátíð ársins 
í framhaldi af honum.

Undan talið er ekki tæmandi upptalning á 
viðburðum og starfinu hjá klúbbnum en þetta 
er það helsta.

Gleðilegt sumar, takk fyrir veturinn, sjáumst 
og heyrumst með haustinu.

Sigríður Friðriksdóttir,
aðstoðarmaður stjórnar.

Lionsklúbburinn Sif í Eyjafjarðarsveit

Lionsþing nr. 67 á Íslandi var haldið í 
Hveragerði helgina 6. og 7. maí síðastliðinn. 

Það var Lionsklúbbur Hveragerðis sem hafði 
veg og vanda af þinginu og skipulagningu þess. 
Það er skoðun þess sem þetta ritar að þingið 
hafi verið vel heppnað og skipulagning á því 
góð. Ég sem fjölumdæmisstjóri vill þakka 
Lionsklúbbi Hveragerðis fyrir þingið. Með 
þessari stuttu greina fylgja fjölmargar myndir 
af þinginu sem ljósmyndari þingsins Jorri tók 
ásamt nokkrum myndum frá undirrituðum.

Þorkell Cýrusson fjölumdæmisstjóri

Lionsþing í Hveragerði

LION We Serve
Júní 2022

Lionsklúbburinn Týr heldur enn 
velli, þrátt fyrir áföll og 

erfiðleika. Góðir félagar hafa horfið 
yfir móðuna miklu, síðast sáum við 
á eftir okkar ötula stofnfélaga, 
Kristjáni Kristjánssyni. Við kveðjum 
þá með söknuði en fögnum hins­
vegar endurkomu félaga, sem hætt 
höfðu tímabundið í klúbbnum. Við 
höfum ekki staðið í fjáröflunum 
nema þátttöku í Rauðri fjöður, en 
tekið að okkur vinnuverkefni í 
dvalarheimili fatlaðra í Reykjadal. 
Fundarhald hefur verið hálf 
skrykkjótt vegna Covid ráðstafana, 
en við höfum notað tæknina og 
haldið nokkra Zoom-fundi á 
netinu með allgóðum árangri. 
Skemmtiferð með eiginkonum, 
sem frestað hafði verið um ár, var 
farin á Selfoss í fyrravor. Sumir 
gistu eina nótt en aðrir mættu 
morguninn eftir og tóku þátt í 
prógrammi, þar sem skoðuð var 
hin nýja uppbygging miðbæjarins, 
með góðri leiðsögn Leós Árnasonar 
framkvæmdastjóra, ásamt skoð­
unarferð um hinar nýju byggðir 
Selfoss, sem hafa risið hratt, 
einkum sunnan við bæinn. 

Seinna sl. haust var svo farið í 
dagsferð með konum austur fyrir fjall aftur, en nú með viðkomu og 
hestaskál í sumarbústað Björns og Kristbjargar í Kjósinni. Þaðan var 
haldið um Kjósarskarð til Þingvalla og nestis neytt í ausandi rigningu 
undir skúrþaki tjaldmiðstöðvar. Áfram var haldið uns stytti upp og hin 
glæsilega aðstaða í Sólheimum í Grímsnesi heimsótt, enda eru 
Lionsmenn þar ævinlega velkomnir.

Í kaffistoppi þar var mættur hinn landsfrægi garpur Reynir Pétur, 
sem tók fyrir okkur nokkur lög á munnhörpu. Þaðan var enn haldið í 

bústaðaheimsókn að Miðdalskoti, þar sem Böðvar og Fríða sáu um 
viðtökur með glæsibrag. Þá lá vel við að enda með súpuveislu í 
Efstadalsbúinu áður en haldið var heimleiðis. Fundarsókn hefur verið 
góð þegar gefið hefur til funda og nú bíðum við veðurs til viðhalds­
verkefna í Reykjadal í vor.

Fh. TÝS Björn Þorvaldsson.
Myndir: Jónas Ágústsson.

Fréttir af Lionsklúbbnum TÝ


